
ODLUKA

O OSNIVANJU JAVNE USTANOVE DJEČIJI VRTIĆ BUŽIM

("Sl. glasnik Unsko-sanskog kantona", br. 20/2012 i 25/2012 -
ispr.)

 

I OSNOVNE ODREDBE

Član 1

Ovom Odlukom se osniva Javna ustanova Dječiji vrtić Bužim.

Član 2

Javna ustanova Dječiji vrtić Bužim poslovat će u pravnom prometu pod nazivom Javna ustanova Dječiji
vrtić Bužim (u daljnjem tekstu: Vrtić).

Član 3

Sjedište Vrtića je u Bužimu, općina Bužim, adresa Zaradostovo bb.

Član 4

Vrtić ima pečat okruglog oblika, promjera 50 mm (veliki pečat) i 25 mm (mali pečat).

Tekst na pečatu je "Bosna i Hercegovina, Federacija Bosne i Hercegovine, Unsko-sanski kanton, JU Dječiji
vrtić Bužim, ispisan latiničnim i ćiriličnim pismom, bosanskim, hrvatskim i srpskim jezikom.

Pečat promjera 25 mm se upotrebljava za ovjeru finansijskih dokumenata.

II DJELATNOST

Član 5

Vrtić je ustanova koja obavlja djelatnost odgoja i obrazovanja djece predškolskog uzrasta s područja
općine Bužim, osigurava uvjete za optimalan razvoj djeteta i pomaže roditeljima u brizi za njegu, zaštitu,
razvoj, odgoj i opće blagostanje djeteta.

Djelatnost Vrtića je od javnog interesa.

Šifra djelatnosti Vrtića je 8010 - predškolsko obrazovanje.

III FINANSIRANJE

Član 6

Sredstva za osnivanje i početak rada Vrtića te finansiranje bruto plaća zaposlenika i naknade za topli
obrok osigurat će se iz Budžeta Unsko-sanskog kantona, u skladu s Pedagoškim standardima za
predškolstvo.

Sredstva se osiguravaju i iz drugih zakonom dozvoljenih izvora, a naročito:

- naknadama za obavljanje usluga iz djelatnosti (uplate roditelja)

- legatima, poklonima i zaviještanjima

- drugim izvorima u skladu sa zakonom.

Početni iznos sredstava za osnivanje i početak rada iznosi 50.000,00 KM i osigurana su u Budžetu Unsko-
sanskog kantona za 2012. godinu.

Član 7

Ostvareni višak prihoda Upravni odbor Vrtića će, uz suglasnost Vlade Unsko-sanskog kantona, utrošiti u

poboljšanje materijalnih uvjeta rada.

Vrtić ne može trošiti sredstva u obimu koji bi imao za posljedicu negativno poslovanje.

Način raspolaganja viškom prihoda nad rashodima i način na koji se pokriva višak rashoda nad prihodima
utvrdit će Vrtić u skladu s uputstvima Ministarstva finansija, Vlade Unsko-sanskog kantona i Skupštine
Unsko-sanskog kantona.

IV MEĐUSOBNI ODNOSI IZMEĐU OSNIVAČA I VRTIĆA

Član 8

U međusobnim odnosima osnivača i Vrtića, osnivač ima pravo i dužnost da:

- daje saglasnost na Pravila Vrtića i akt o unutrašnjoj organizaciji i sistematizaciji, promjenu naziva i
sjedišta Vrtića, suglasnost na imenovanje direktora, te Godišnji program rada

- odlučuje o proširenju djelatnosti, kao i o ukidanju Vrtića kad se za to steknu uvjeti

- imenuje i razrješava dužnosti predsjednika i članove Upravnog odbora, predlaže prijevremeno
razrješenje direktora ako utvrdi da je odgovoran za neuspješan ili nezakonit rad Vrtića

- vrši i druga prava i dužnosti u skladu sa zakonom

Prava, obaveze i odgovornosti osnivača utvrđene ovom odlukom vrši Vlada Unsko-sanskog kantona.

Član 9

Vrtić ima dužnost:

- podnijeti izvještaj o radu najmanje jednom godišnje, a na zahtjev osnivača i u kraćim rokovima

- postupati po instrukcijama nadležnih organa u vršenju javnih ovlaštenja

- druge dužnosti u skladu sa zakonom.

Član 10

Vrtić u pravnom prometu istupa u svoje ime i za svoj račun bez ograničenja, osim u poslovima
preuzimanja obaveza po osnovi kredita i drugih oblika zaduženja za što je potrebna suglasnost Vlade
Unsko-sanskog kantona.

Vrtić u pravnom prometu odgovara za svoje obaveze svim sredstvima kojima raspolaže, osim onih koja su
po zakonu izvan javnog dometa.

V UPRAVLJANJE I RUKOVOĐENJE

Član 11

Vrtić ima organ upravljanja i organ rukovođenja.

Član 12

Organ upravljanja u Vrtiću je Upravni odbor.

Upravni odbor ima pet (5) članova, od kojih se dva (2) člana imenuje iz reda stručnog kadra Vrtića, jedan
(1) član iz reda korisnika usluga i dva (2) člana iz reda Osnivača.

Članove Upravnog odbora, u ime osnivača, imenuje Vlada Unsko-sanskog kantona za vrijeme od četiri
godine.

Član 13

Nadležnosti Upravnog odbora uredit će se Pravilima Vrtića, u skladu sa zakonom.

Član 14

Organ rukovođenja u Vrtiću je direktor.

10 Sep 2026

2



Direktora Vrtića imenuje i razrješava Upravni odbor na osnovu javnog konkursa i uz saglasnost Vlade
Unsko-sanskog kantona.

Mandat direktora traje četiri godine.

Pravilima Vrtića bliže će se urediti uslovi i postupak izbora, kao i razlozi i postupak prijevremenog
razrješenja.

Član 15

Funkciju vršioca dužnosti direktora do imenovanja direktora Vrtića obavljat će Nedžad Grošić, bachelor
predškolskog odgoja i obrazovanja, sa stalnim mjestom boravka u Brigovima, općina Bužim, Ulica Brigovi
287.

Ovlaštenja vršioca dužnosti direktora su bez ograničenja, a u skladu sa članom 18. Zakona o predškolstvu
("Službeni glasnik Unsko-sanskog kantona", broj: 3 /97 i 6/05, 23/11).

Član 16

Upravni odbor Vrtića obavezan je, u roku od 90 dana od dana stupanja na snagu ove Odluke, donijeti
Pravila Vrtića i druge opće akte.

Član 17

Ova Odluka stupa na snagu narednog dana od dana objavljivanja u "Službenom glasniku Unsko-sanskog
kantona".

Tip dokumenta: Propis

Verzija na snazi: 31/07/2012 -

Osnov za donošenje: Na osnovu člana 2.b), poglavlja IV i člana 11.m) odjeljak A poglavlja V Ustava
Unsko-sanskog kantona - prečišćeni tekst ("Službeni glasnik Unsko-sanskog
kantona" broj: 1/04 i 11/04) i člana 4. stav 3. i člana 6. stav 3. Zakona o

